
ДУК “Пінская гарадская цэнтралізаваная бібліятэчная сістэма” 

Аддзел абслугоўвання і інфармацыі цэнтральнай бібліятэкі 

Чытальная зала 

 

 

           ЛАЗНЮХА 

ТАМАРА ПЯТРОЎНА 

 

 

 

 

 

 

(ДА 75-ГОДДЗЯ З ДНЯ НАРАДЖЭННЯ) 

ШОРТ-ЛІСТ 

 

 

 

Пінск, 2023 



Тамара Пятроўна Лазнюха (Вайтовіч) нарадзілася 1 лістапада 1948 г. у в. 

Дамашыцы Пінскага раёна Брэсцкай вобласці ў сям’і служачых. Скончыла 

Малоткавіцкую сярэднюю школу і Мінскі тэхналагічны тэхнікум (1972). 

З 1966 г. Тамара Лазнюха жыве ў Пінску. Некаторы час працавала на Пінскай 

фабрыцы мастацкіх вырабаў. У 1980 г. цяжка захварэла, у выніку чаго стала 

інвалідам І групы (фізічная нерухомасць). Дачцы было толькі 12, а сыну – 7, 

яны прынялі на сябе догляд за маці. 

Вершы Тамара Лазнюха пачала пісаць яшчэ ў школьныя гады, але ў друку 

творы з’явіліся значна пазней – у 1993 г. Піша яна пераважна на рускай мове. 

Яе вершы друкаваліся ў многіх перыядычных выданнях і калектыўных 

зборніках Масквы, Мінска, Бранска, Сімферопаля, Феадосіі, Віцебска, 

Слуцка, Брэста. Уключаны ў літаратурныя зборнікі і альманахі: «В начале 

было слово» (Масква), «Гоман», «Піншчына літаратурная», «На ладонях 

Припяти и Пины», «Учитель вечен на земле Полесской» і інш. 

Аўтар паэтычных кніг: «Цветом рубина» (1998), «Незамерзающий причал» 

(2002), «Зов дорог» (2003), «Сиреневое пламя» (2007, у сааўтарстве з унучкай 

Вольгай Курдзюмавай), «Сердце Полесья» (2009), «Дыхание православия» 

(2010), «Весна Победы» (2010), «Ручаёк гаварлівы» (2012, у сааўтарстве з 

Вольгай Курдзюмавай), «Осенняя симфония» (2013), «Лучистое сияние» 

(2015), «Крылатое предзимье» (2018), «Снежные кружева» (2021), «Знойная 

россыпь» (2022), «Сказочное царство» (2022). Кнігі Тамары Лазнюхі 

знаходзяцца ў асабістых і грамадскіх бібліятэках 16 краін свету. Шматлікія 

лісты-рэцэнзіі, водгукі, падзякі ляцяць з розных гарадоў далёкага і блізкага 

замежжа. 

Вершы Тамары Лазнюхі сведчаць не толькі пра яе выразна лірычнае 

светаадучуванне, але і пра моцны характар чалавека, які здольны дапамагчы і 

паспачуваць іншаму. Фізічны стан паэткі навучыў яе цаніць кожную хвіліну 

жыцця, радавацца нават самай нязначнай прыемнай падзеі, выпадку, яна 

бясконца ўдзячная тым, хто можа зразумець яе, хто натхняе на вершы, не дае 

спакутаванай душы ўпасці ў адчай. 

Шмат вершаў Тамара Лазнюха прысвяціла роднай Піншчыне. Больш за 30 

вершаў паэткі пакладзены на музыку (кампазітар Віктар Мяцельскі і інш.), 

некаторыя з іх гучаць у праваслаўных храмах. Песня «Гимн городу Пинску» 

гучыць у дзень горада. 

З жыццём і творчасцю Тамары Пятроўны чытачоў знаёмілі газеты: 

«Літаратура і мастацтва», «Голас Радзімы», «Вечерний Минск», «Вестник 

культуры», «Беларускі час», «Вместе», «Царкоўнае слова», «Преображение», 



«Воскресение», «Народная газета», «Віцебскі рабочы», «Заря», часопісы: 

«Нёман», «Западная Двина», «Пачатковая школа», «Надежда», «Гаспадыня». 

Тамара Пятроўна з’яўляецца пераможцам гарадскіх, рэспубліканскіх і 

міжнародных літаратурных конкурсаў. Узнагароджана дыпломам ІІ ступені 

ІV Рэспубліканскага фестывалю творчасці інвалідаў (1996), была намінантам 

міжнароднай прэміі «Филантроп» (2002), атрымала Ліст падзякі ад аддзела 

культуры Пінскага райвыканкама (2002). Творы адзначаны прэміяй за ўдзел у 

конкурсе «Этот День Победы» (2005). Т. П. Лазнюха ў 2018 г. была прызнана 

Чалавекам года г. Пінска ў галіне культуры, мастацтва і духоўнага 

адраджэння. 

